
СҮБЕЛІ СӨЗ

• Ақыл – тозбайтын тон,
   Білім – таусылмайтын кен.
 

• Өнер – ағып жатқан бұлақ,
    Ғылым – жанып 

    тұрған шырақ.

• Білімнің басы –   бейнет, 
    соңы – зейнет.

ПРЕЗИДЕНТ

«Елге оралмайтын 
шығармын»
Өткен жылы «Orda.kz» ба-

сылымында Әйгерім Қарина 
есімді жас ғалыммен сұхбат жарық 
көрді. Стокгольм университетінің 
PhD студенті Германиядағы заряд
талған бөлшектер үдеткіші атала-
тын құрылғыда химиялық физика 
саласында зерттеулермен айналы-
сады. Әлемде оннан астам ғана да-
насы бар құрылғымен жұмыс жа-
сайтын Әйгерімнің ғылым туралы 
ойлары бірден назарымызды ау-
дарған.

Жас ғалым өзі таңдаған сала-
мен айналысуға мүмкіндігі бол-
мағандықтан Қазақстанда қала 
алмағанын айтады. Әлемде бөл-
шектердің үдеткіштері санаулы 
ғана. Сондықтан, ғалымдарға сон-
дай құрылғылармен байланысы 
бар университетті таңдауға тура 
келді. Қазақстаннан мұны жасау 
өте қиын және қымбат. Оған қоса, 
халықаралық академиялық байла-
ныстар болуы керек.

Сондайақ, жас ғалым қазақ 
ғылымының басты проблема-
сы ретінде КСРО кезінен қалған 

консерватизмді атаған. Мысалы, 
әлемдік тәжірибеде түрлі жур-
налдарда ағылшын тілінде мақа-
ла жазу әдетке айналған. Ал, 
Қазақстанда мақала жергілікті ба-
сылымдарда орыс немесе қазақ, 
көбіне орыс тілінде жарияланады. 
Сондықтан, елдегі ғылыми жаңа-
лықтарды әлемде ешкім білмейді, 
ғалымдар танылмайды.

– Бізде жақсы ғалымдар өте 
аз. Ғылымда бірлесе жұмыс істеу 
керек, ешкім өзімен өзі бола ал-
майды. Өйткені ашқан жаңа-
лықтарыңызды ешкім білмейді. 
Ғылыммен айналысқан адам ел 
таңдамайды, ресурстар бар жерге 
барады. Мен Стокгольмде акаде-
мияда қалғым келеді. Қазақстанға 
оралмайтын шығармын, ол жақта 
үдеткіштер жоқ, – дейді Әйгерім 
Қарина.

Бұл ғылымның бір ғана сала-
сына қатысты мысал. Ал, өзге са-
лаларда жағдай мүлде басқаша деп 
айта аламыз ба? Өзінің саласында 
жетістікке жету үшін елден кетуге 
мәжбүр болатындар өте көп. Мы-
салы, «Ranking.kz» мәліметінше, 
2020 жылдың өзінде еңбек тәжіри-
бесі 15 жылдан асатын 11,4 мыңға 
жуық маман Қазақстаннан кеткен. 

Олардың арасында 561 дәрігер, 
3331 техник, 1064 мұғалім бар.

Статистикаға қарасаңыз, жыл 
сайын осыншама білікті маман 
елден кетіп жатыр. Сонда қазақ 
ғылымының көсегесі қалай көге-
реді деген ойға келесіз. Шынымен 
де, қазақ ғылымын өзгелермен те-
резесі тең дәрежеге жеткізуге не 
кедергі?

Университет 
қалаға айналуы 
керек
Пандемия адамзаттың тағдыры 

ғылымның қолында екенін тағы 
бір дәлелдеп берді. Бүгінде оқу, 
білім мен ғылым – экономика-
ның негізі, қоғамның негізгі бай-
лығы. Сондықтан ғылымға өте көп 
қаржы салынуы керек. Елімізде 
оқу, мектеп пен университет, тіпті, 
зертхана бар. Бірақ, қазіргі заманға 
сай мазмұнды, сапалы оқу жоқ. 
Неге?

Мәселенің бір шеті универ-
ситеттік білімге барып тіреледі. 
Біріншіден, тәуелсіздіктің алғашқы 
жылдарындағы аумалытөкпелі 
кезеңде білікті мамандардың 

көбі елден кетіп қалды. Осылай-
ша саладағы сабақтастық үзілді. 
Оған қоса, университеттерімізде 
мықты ғалымдарды арнайы шақы-
ру үрдісі жоқ. Анығында білімді 
профессор береді. Ал, бізде шақы-
рылған мұғалімдер мүлде жоқ деу-
ге болады.

Екіншіден, университеттік бі
лімге қатысты қоғамда теріс пікір 
тудырып отырған тағы бір үрдіс 
бар. Мысалы, бір лауазымды қыз-
метке тағайындалған адам туралы 
ақпарат жарық көрді делік. Оның 
өмірбаяны, білімі мен еңбек жолы-
на қарасаңыз, еріксіз таңғаласыз. 
Екінің бірінде жаңа лауазым иесі 
журналист, заңгер, экономист де-
ген секілді 45 мамандық бойын-
ша диплом алған болып шығады. 
Бірекеуінен магистр дәрежесі 
бар, тіпті ғылым докторы атанып 
үлгерген, яғни, құжат жүзінде сол 
салалардың барлығын жетік біледі 
деген сөз. Бұл саладағы өтірікті 
көрсетеді. Еліміз ел болуы үшін 
ілімбілімге жетік, технократ бо-
луы керек десек, мұндай жағдай-
лар сол ізгі мұратқа кесірін тигі-
зеді. Сыбайлас жемқорлық түбі де 
осы жерден шығады.

Салалық министрлік тара-
пынан білім сапасы төмен уни-
верситеттерге қатысты шаралар 
қабылданып та жатыр. Мысалы, 
өткен жылдың соңында осы бағыт-
та тиісті білім сапасын қамтама-
сыз ете алмаған 41 университеттен 
500 лицензия қайтарып алынған. 
Ал, 15 университет толығымен 
жабылды. Оларда оқыған 100 
мыңнан астам студент басқа оқу 
орындарына ауысты. Сонымен 
қатар, колледждерден 2 мыңнан 
астам лицензия қайтарып алынып, 
30 колледж толықтай жабылған. 
Мәселеге қатысты Білім және 
ғылым министрі Асхат Аймағам-
бетов тәртіп пен білім сапасы бас
ты орында екенін айтқан.

– Бұл бағыттағы оңтайлы қа-
дамдар экономикамыздың, әлеу
меттік саланың дамуына үлкен 
септігін тигізеді. Ең бастысы, 
сапасыз мамандарға диплом бер-
мей, оларды нарыққа шығармау. 
Бұл шын мәнінде мемлекеттің қа-
уіпсіздігі мәселесіне тікелей бай-
ланысты, – дейді ол.

Дегенмен, ғылымның іргесін 
бекіту үшін университеттік білім-
де ауқымды өзгерістер керекақ. 
Ғалымдар тарапынан еліміздің әр 
өңірінде бір университет ұстап, 
олардың мемлекет тарапынан то-
лық қамтамасыз етілу керегі ай-
тылып жүр. Себебі, заман тала-
бына сай болуы үшін университет 
қалаға айналуы керек.

Университеттік білімнің үш са-
тысы бар. Бірінші – оқыту, екінші 
– сол оқытқанын зертханада прак-
тикалық түрде үйрету, үшінші 
– сол тәжірибені өмірге енгі-
зу. Мұның барлығы универ-
ситет қабырғасында жүзеге 
асуы керек. Адам капиталы 
деп жүргеніміздің өзі де 
сол. Сондайақ, бұл біздің 
қоғамның ең әлсіз тұсы бо-
лып отырғанын мойында-
уымыз керек.

ҒЫЛЫМДЫ ДАМЫТУҒА 
НЕ КЕДЕРГІ?

МЕЗГІЛ МӘСЕЛЕСІ

Әлемдегі экономикалық тұрғыда дамыған елдердің артықшылығы – білім, ғылым және жаңа 
технологиялар. Еліміз де ғылым дамудың жаңа деңгейіне түбегейлі шығуы қажет. Себебі, ғылымы 
жоқ елдің болашағы бұлыңғыр. Саланы дамыту мен ғалымдарды қолдауға қатысты нақты, жүйелі 
саясат пен оны тиімді басқаратын құзырлы құрылым әлі қалыптаспай келеді. Ғылымның әлеуетін 
арттыруға не кедергі?

Sb
Биболат СӘТЖАН,
«Сыр бойы»

2-бет 

Президент Қасым-Жомарт 
Тоқаев Алматы қаласының әкімі 
Ерболат Досаевты қабылдады.

Мемлекет басшысына Алматы қа-
ласының дамуы мен биылғы қаңтар 
айындағы қысқамерзімді экономика-
лық индикатордың өзгергені туралы 
есеп берілді.

Президентке қаланы қалпына кел-
тіру жұмыстары мен зардап шеккен 
кәсіпкерлердің шығынын өтеу ша-
ралары туралы баяндалды. Ерболат 
Досаевтың айтуынша, Мемлекет бас-
шысының тапсырмасын іске асыру 
аясында бизнеске жедел көмек көрсе-
ту үшін жеңілдетілген тетік бойынша 
төлем сомасы 10 миллион теңгеге де
йін ұлғайтылған. Ал өтінімдерді қарау 
мерзімі екі есеге – 1 айдан 2 аптаға 
дейін қысқартылған. Қала әкімі қазір-
гі уақытта тіркелген 1413 кәсіпкердің 
755і өтемақы алғанын, 10 наурызға 
дейін шағын және орта бизнес субъек-
тілері өтінімдерінің 90 пайызы орын-
далатынын айтты.

ҚасымЖомарт Тоқаевқа әлеумет-
тік маңызы бар азықтүлік тауарлары-
ның бағасын тұрақтандыру, халықтың 
әлеуметтік осал топтарын қолдау 
тиімділігін арттыру шаралары туралы 
айтылды.

Мемлекет басшысына қалалық ден-
саулық сақтау жүйесін жаңғырту және 
мектептерде орын тапшылығын азайту 
мәселелері жөнінде мәлімет берілді.

Кездесу қорытындысы бойынша 
ҚасымЖомарт Тоқаев қаланы қалпы-
на келтіру және бизнес субъектілеріне 
келтірілген залалды өтеу жұмыстарын 
жандандыруды, инженерлік желілерді 
жаңарту жөнінде ұсыныстар әзірлеуді, 
ескі және апатты жағдайдағы тұрғын 
үйлерді азайту үшін баспана қорын 
қайта жөндеуге ерекше назар аударуды 
тапсырды.

Алматы қаласының 
әкімін қабылдады

Кеше түс әлетінде Арал қала-
сына жақын аумақта санитарлық 
авиация қызметін атқаратын 
АН-2 ұшағы құлап, толығымен 
жанып кетті. Ұшақ ішінде болған 
2 экипаж мүшесі мен 1 фельдшер 
аман қалды. 

Бұл жөнінде хабарлама облыстық тө-
тенше жағдайлар департаментіне сағат 
12.10да түскен. Арал қаласына жақын 
аумақтағы «Алтықұдық» аталатын жерге 
сағат 12.18де жеткен өрт сөндірушілер 
ұшақтың толықтай жанып кеткенін 
анықтады. Бұл орын аудан орталығынан 
шамамен 21 шақырым қашықта жатыр. 

– Экипаж санавиация қызметінің 
тапсырмасы бойынша ұшып шыққан. 
Келеңсіз жағдай ұшақтың қону кезінде 
болған.  Бұл уақытта аудан аумағында 
тұман түсуінен ауа райының қолайсыз 
болғаны анықталды. Ұшақ қону кезін-
де батпаққа құлап, сол жерде аунап 
түскен. Содан кейін өрт шығып, толық 
жанып кеткен. «Тараз Жаңа әлем» әуе 
компания сына тиесілі ұшақ ішінде  1970 
жылғы экипаж командирі, 1992 жылғы 
екінші пилот және 1974 жылғы фельд-
шер болған. Олардың барлығы аман. Бұл 
азаматтарға медициналық көмек қажет 
болған жоқ. Оқиға орнына Арал ауданы 
төтенше жағдайлар бөлімі, №3 маман-
дандырылған өрт сөндіру бөлімінен 2 
техника мен 9 қызметкер барды, – деді 
облыстық төтенше жағдайлар департа-
менті басшысының орынбасары Саид 
Молдақараев. 

Мәлім болғандай, ұшақ сағат 9.30 
шамасында Қызылорда әуежайынан 
тиісті бағытқа бет алған. 1987 жылы 
құрас тырылып шығарылған ұшақ был-
тыр қараша айында жөндеуден өткізіліп, 
ұшуға қайта рұқсат етілген.

Облыстық медициналық жедел жәр-
дем станциясының бас дәрігері Алмат 
Құрманғали санавиация қызметі Арал 
қаласында тұратын 2006 жылғы науқас
ты алып келу үшін шақыртылғанын ай-
тып өтті. Жасөспірім қант диабетінің 
ауыр түрімен сырқаттануына байла-
нысты оны облыс орталығына жеткізу 
жоспарланған.  

– Жалпы, өңірде тұрғындар сан
авиация қызметіне жиі жүгініп жатады. 
Біз айына орташа есеппен 1215 шақыр
ту қабылдаймыз. Ол қантамыр аурула-
ры, ана мен нәресте сырқаты, өзге де 
себептерге байланысты болады. Жедел 
жәрдем станциясы теңгерімінде ешқан-
дай санавиация ұшағы жоқ. Осы орайда 
тиісті мекемелердің қызметін пайдала-
намыз, – деді А.Құрманғали.  

«СБ» ақпарат

КӘСІП пен НӘСІП

Үй іргесіндегі 
кондитерлік 
цех

Арал ауданында 
санавиация 
ұшағы құлады

ОҚИҒА

Инвесторлар 
тұрғын үй 
салуға ниетті

Кеше Қызылорда қаласының 
әкімі Ғанибек Қазантаев 
аймағымызға арнайы келген 
түркиялық «DEMS constraction» 
және «Tremesheli Holding» 
компанияларының басшыларын 
қабылдады. Кездесуде қос 
инвестор облыс орталығынан 
9 және 14 қабатты тұрғын үй 
кешенін салу ниетін жеткізді. 

Құрылысы қарқынды, зәулім ғима-
раттар бой түзеген Қызылорда қала-
сы үшін бұл ерекше ұсыныс. Жиырма 
жылға жуық шет мемлекеттерге инвес
тиция құйып, ғимараттар тұрғызған қос 
компанияның да тәжірибесі мол, нарықта 
беделі жоғары. Сондықтан олар еліміздің 
алғашқы астанасы атанған Қызылорда-
ның төрінен соңғы үлгідегі көпқабатты 
үй салуды мақсат етіп отыр. 

Жоспар бойынша мың пәтерлік 
көпқабатты үй салынады. Кешенді 
құрылысқа емхана, мектеп, балабақша, 
спорттық алаңдар кіреді. Инвесторлар 
жобалау жасаса, облысымызға танымал 
«ДорСтрой» ЖШС құрылыс жұмыста-
рын жүргізеді. Нысан орны да белгілен-
ген. Қала әкімі инвесторларға әкімдік 
тарапынан барынша қолдау көрсетіліп, 
инфрақұрылым жүргізу жұмыстарын 
жеделдететінін жеткізді. Сонымен қа-
тар, оларға сырттан маман алдырмай, 
кәсіптік оқуды тәмамдаған қызылор-
далық жас мамандарды қайта даярлап, 
жұмысқа қабылдау басты талап екенін 
айтты. Осылайша қос тарап ортақ мәмі-
леге келіп, сәуір айында нақты эскиздік 
жобаны талқылауға уағдаласты.

«СБ» ақпарат

2-бет 

Кейінгі жылдары бірқа-
тар мұнай компаниялары 
жұмысшыларының жалақы 
аздығы мәселесі туындау-
да. Әсіресе, салыстырмалы 
түрде «СНПС-АйДан Мұнай» 
компаниясы мен «Қуат Амлон 
Мұнай» БК» серіктестігінде 
жұмыс істейтін қызметкерлер 
жалақысының төмендігінен 
еңбек даулары орын алды. 

Осыған орай кеше облыс әкімі 
Гүлшара Әбдіқалықова «СНПСАй-
Дан Мұнай» компаниясының пре-
зиденті Вэнь Цзянцзюнь мен «Қуат 
Амлон Мұнай» БК» серіктестігінің 
бас директоры Сяо Вэйді шақырып, 
әкімдік басшылығы, құқық қорғау 
органдары және салалық басқарма 
басшыларымен бірге өзекті мәселе-
лерге қатысты жиын өткізді.

Облыс әкімі кейінгі бірнеше 
жылда мұнай компаниялары жұмыс
керлері арасында жалақыны арттыру 
мәселесі жиі көтерілетінін атап өтіп, 
бұл істе тиімді шешім шығару қажет 
екенін алға тартты. 

– Өзге мұнай компанияларымен 
салыстырмалы тұрғыда қарайтын 
болсақ, сіздерде жалақы мөлшерінің 
төмендігі байқалады. Бұл қызмет-
керлер арасында әлеуметтік шие
леніс туғызады. Сондықтан өз жұ-
мысшыларыңыздың талабын ескере 
отырып, оңтайлы шешім қабылдау
ларыңыз қажет. Себебі осы кезге 
дейін әкімдік тарапынан да бірнеше 
рет кездесулер өткізіліп, түсіндірме-
лер жүргізілді. Ал, тиімді шешімді 
қабылдауда сіздер тараптан нақты 
нәтижелер байқалмайды, – деді об-
лыс әкімі. 

Жиын барысында құқық қорғау 
органдарының басшылары да қыз
меткерлердің заңды мүдделерін 
қорғау қажеттігін еске салды. Облыс 
әкімі туындаған мәселелерді сара-
лай келе, мұнай компанияларының 
басшыларына әлеуметтік шиеленісті 
болдырмауды қатаң түрде тапсырды. 
Қысқа мерзім ішінде шешім қабыл-
дау қажеттігін қаперге салып, нақты 
тапсырмалар берді.

Облыс әкімінің 
баспасөз қызметі

ОҢТАЙЛЫ ШЕШІМ ҚАБЫЛДАНУЫ КЕРЕК

Кемшіліктер күн 
санап көбейіп жатыр
Ғалымдар тарапынан салада ғы 

проблемалар аз айтылып жүр ген жоқ. 
Ең күрделі мәсе лелер – жа лақының 
аздығы, өнді ріске ен  гізілмей шаң ба-
сып жатқан жа ңалықтар, ғалымдар 
дайын даудағы олқылықтар... Осылай 
тізбектеліп кете береді.

Еліміздегі ең жас ғалымдардың 
бірі, техника ғылымдарының док-
торы Сүндет Каримов 2020 жылы 
газетімізге берген сұхбатында он 
жылдың аралығын сараптап, көп ел-
дермен салыстырғанда артта қа лып 
отырғанымызды айтқан.

– Мемлекеттің алға дамуын жыл-
жытатын – ғалымдар. Біз ака демиялық 
дәрежесі бар мамандар дайындаумен 
шектеліп отырмыз. Бакалавр – маман 
емес, магистр мен PhD – ғалым емес. 
Он жылдан бері дайындалып келе 
жатқан бакалавр мен кеңестік жүйеде 
әзір ленген мамандарды салысты
рып қарасаңыз, біріншісінің кем шін 
тұстарын анық байқайсыз. Он жыл та-
рих өлшемімен алғанда көп болмауы 
мүмкін. Бірақ осы уақытта ғылымның 
дамуы мүл де басқа бағытқа бұрылып 
кет кені аң ғарылады. Ғылым кемші
ліксіз деп айтуға да болмайды. 
Ғалымдар кітап, монография жа-
зады. Бұл дегеніңіз – көп жылдық 
зерттеулер. Бірақ олардың таралымы 
өте төмен. Монографиялар болашақ 
зерттеушілер қолына жетпегендіктен, 
көпшілік ақпараттық технологиялар-
ды пай даланып, сілтеме жасайды. 
Отан дық ғалымдарды қазіргі бака-
лавр, PhD жүйесіндегілер танымайды. 
Сосын шетелге еліктеу басым. Бізде 
олардан деңгейі жоғарылар жетерлік. 
Соны бағалау керек. Қа зір ғалымдар 
арасында байланыс пен пікір алмасу-
лар тоқтаған. Сондықтан біріккен мо-
нографиялар жазылмай, жаңалықтар 
ашылмай тұрған жайы бар. Көбінесе 
гранттық қаржыландыруға сүйеніп, 
жұмыс істелуде. Грант орта есеп-
пен алғанда, 100ге жуық ғалымға 
бұйырар. Оны жеңіп алуда да бар мақ 
басты, көз қысты мәселелер бар, – 
дейді Сүндет Каримов.

Сондайақ, бізде техникалық бі
лім беруге атүсті қарау белең ал
ғанын айтады. Мемлекеттік қыз мет
ке алынғанда техникалық білімді 
талап етушілер кемдекем. Класси
фикаторды байқап қарасаңыз, гу

манитарлық, қоғамдық сала жа зыл
ған. «Мәселен, табиғатты қорғау 
басқармасын алайық. Бұл сала тех
никалық мамандарды қажет ете ді. 
Онда істейтіндер қауіпсіздіктех
никалық саласының маманы бо-
луы керек емес пе? Сонда эконо-
мист, юристер осында жұмыс жасап 
техникалық білімі бар маман сыртта 
қала беруі керек пе?» дейді ғалым.

Осы секілді қарамақайшылық
тар салада өте көп. 1992 жылға дейін 
елімізде орта және жоғары білім 
министрлігі бөлек, ғылым министрлігі 
бөлек болды. Қазір бәрі бірге. 2003 
жылы Ұлттық Ғылым академиясы жа-
былды. Ғылымға деген қызығу шылық 
азайды, бөлінетін қаржы, потенциал 
төмендеді. Сұхбатта Сүн дет Кари-
мов мемлекет көңіл бөл мегендіктен, 
еліміздің білім жә не ғылым жүйесінде 
кемшіліктер күн өткен сайын көбейіп 
жатқанын айтады.

– Жақында еліміздегі академия
лық білім профиліне түсіп диссер
тация қорғайтын мамандарға ар нал
ған, бұрыннан қалыптасқан ғы лыми 
мақалаларды жариялайтын басы
лымдарды керексіз деп тап  ты. Оның 
орнына шетелдік ба сы лымдарды 
қойды. 5070 жыл та рихы бар ғылыми 
журналдар, ба сы лымдардың тамыры-
на балта шабылды. Ғылымда толық 
қалып таспаған ғалымға, әлемдік 
деңгейде мақала жаз, жаңалық аш 
деген – қате. Ғалым ғылыми мектеп-
тен өтуі керек. Дайындалу үшін көп 
уақыт кетеді, – дейді ол.

Ғылымды 
плагиаттан тазарту 
қиын ба?
Мемлекеттік сыйлықтың иеге

рі, химия ғылымдарының док то
ры, профессор Әбдуәлі Бае шов 
2019 жылы газетімізге бер ген сұх
батында: «Ақылды адам еш уақытта 
ұрламайды, өтірік айтпайды, алда-
майды. Кішіпейіл, данышпан, кө реген 
болады. Бірақ бұл жағынан қазақ 
ғылымы ақсап тұр. Отандық ғылым 
саласында көшірмеден көз сүрінеді. 
Плагиатты анықтаудың әдісі бар 
екеніне қарамастан, жал ған ғалымдар 
арамызда толып жүр. Алайда, тағы 
қайталап айтамын, адал ғалым мұндай 
қадамға бармайды» деген екен.

Расымен де, кейінгі уақытта «ға
лым көп, бірақ ғылым жоқ» деген 
ой да жиі айтылады. Ал, Білім және 

ғылым министрлігінің 2019 жылғы 
ақпаратына сүйенсек, елімізде 22 
мыңнан аса ғалым бар. Олай бол-
са, қазақ ғылымының көсегесі неге 
көгермейді деген сұрақ та орын-
сыз болуы керек емес пе? Мұның 
бір ұшы академиялық адалдыққа 
келіп тірелсе керек. Себебі плагиат 
ғылымға жасалған қиянат болып тұр. 
Ақиқатында отандық ғылымды пла-
гиаттан тазарту қиын ба?

Бірер жыл бұрын белгілі орыс 
ғалымы, экономика ғылымдарының 
докторы, Еуропа қайта құру және 
даму банкінің бас экономисі Сер гей 
Гуриев бір сұхбатында ғы лым дағы 
көшірмемен күрес туралы ойларын 
бөліскен.

– Бір студент көшірсе, екінші 
студенттің дипломының құны жо
йылады. Әрине, көшірмемен де, пла-
гиатпен де күресу біздің мүд демізге 
сай. Оның үстіне бұл тек мектептегі 
немесе университеттегі оқу үрдісімен 
ғана емес, сонымен қатар ғылым 
кандидаттары мен док торларының 
ғылыми дәре же лерімен де байланыс
ты. Мысалы, АҚШтың қандай да 
бір жоғары оқу орнын бітірген адам 
болашағы үшін алаңдамауына бо-
лады. Себебі, Құрама Штаттардағы 
университеттер әлемде білім сапа-
сынан бірінші орында. Ол жақта 
студенттердің барлық жұмыстары 
плагиатқа мұ қият тексеріледі. Ал, 
көшірме үшін студент оқудан шы
ғарылады. Сондықтан, қолымызда 
кө шірмемен күресудің барлық мүм
кіндіктері бар. Қоғамда көшіру мен 
плагиатқа төзбеушілік ахуалын қа
лыптастыру керек, – дейді ғалым.

Бір қызығы, 2020 жылы әлем дегі 
ең үздік 15 мың университет қол
данатын Turnitin атты антиплагиат 
жүйесінің елімізде іске қосылғаны 
айтылған. Turnitin – 1997 жылы негізі 
қаланған АҚШтың антиплагиат 
жүйесі. Салалық министрлік алдағы 
уақытта барлық курстық, дипломдық 
жұмыстар, диссертациялар осы 
жүйеден өтетінін хабарлады. Деген-
мен, әзірге оның нә тижелері қандай 
болғаны белгісіз қалып отыр.

Осы тұрғыда бірнеше ғалым қа
зақстандық ізденушілер әдетте ре
сейлік жұмыстардан аударып кө
шіретіндіктен, Turnitin жүйе сі нен 
плагиат жұмыстың өтіп кетуі мүмкін 
екенін жазды. Мұндайда мәтін 
айтарлықтай өзгеріске ұшы райды. Ал 
осындай қулықпен құ тылып кетпес 
үшін жұрт мақтаған бағдарламадан 

кедергісіз өткендерді мазмұн жағынан 
тексеретін сарапшылар кеңесі қажет.

Еуропа елдерінің университет
терін айтпағанда, ресейлік бел сенді 
ғалымдар өздері бастама кө теріп, 
«Диссернет» атты тә уелсіз желілік 
қауымдастығын құр ды. Аталған 
қауымдастық бір кездері бұған дейін 
антиплагиат бағдар ла масынан өтіп, 
ғылыми атақ ал ған біраз шенеуніктің 
жұмысын тек серіп, нәтижесінде 
Ресейдегі әрбір оныншы ректордың 
еңбегінен пла гиат тапқанын жария
лады. Осы данақ кез келген күшті 
антипла гиат бағдарламасы ғылымды 
«ака  де мия лық ұрлықтан» тазартуға 
100 про цент кепілдік бере алмай
ты ны на көз жеткізуге болады. Сон
дықтан қалайда сауатты, объек тивті, 
тәуелсіз сарапшылардан құ  ралған 
ықпалды ұйым, «Диссернет» сияқты 
қазақ ғылымының өз қа уым дастығы 
керекақ.

Әлемдік рейтингте 
соңғы орындамыз
Әлемде қай мемлекет ғылымға 

көбірек ақша бөлсе, сол мемлекеттің 
дамуы, әлеуметтікэкономикалық 
жағдайы жоғары көрсеткіштерге 
ие. Бұл ретте, 2020 жылдың қоры
тындысымен Қазақстан ғылы ми
зерттеу және тәжірибелікконструк
торлық жұмыстарға жұмсалатын 
шығындар бойынша әлемдік рейтинг-
те соңғы орында.

Қазақстандағы жұмсалған шы
ғындардың үлесі ЖІӨнің 0,12%ін 
құрайды, бұл айтарлықтай төмен. Мы-
салы, дамыған және кейбір дамушы 
елдерде бұл салаға үлкен мән беріліп, 
оған ЖІӨнің жылына 2%тен 5%ке 
дейін жұмсалады. Бұл бағытта кейінгі 
жылдары Израиль көш бастап келеді. 
Үздік бестікке Оңтүстік Корея, Шве-
ция, Жапония және Австрия кірді. 
Қазақстан бұл тізімде 72 орынның 66
сын ие ленді, яғни, ғылымизерттеу 
және тәжірибелікконструкторлық 
жұ мыс тарға жұмсалатын қаржы бо
йын ша еліміз Моңғолия, Тә жікстан, 
Гамбия, Кувейт, Ирак және Мав ри
таниядан озып, төмен нен сана ған да 
жетінші болып шықты.

Тағы бір айта кетерлігі, дамыған 
елдерде салаға жұмсалатын шығын
дардың көпшілігі бизнестің енші
сінде. АҚШ, Қытай, Германия және 
Жапонияда жеке қаржыландыру үлесі 
67%тен 79%ке дейін. Ал, елімізде 

қаржыландырудың негізгі көзі – 
республикалық бюджет.

Сонымен қатар, ғылымизерттеу 
және тәжірибелікконструкторлық 
жұмыс ең қиын салалардың бірі 
екенін айта кеткен жөн. Себебі, 
көптеген зерттеулердің нәтижелерін 
болжау мүмкін емес. Үлкен көлемдегі 
инвестициялар да әрқашан жақсы 
нәтижелерге ке пілдік бермейді.

Ғылым мен 
бизнес біріксе...
Ғалымдарды қолдау шарала-

ры да жоқ емес. Айталық, биыл жас 
ға лым дардың зерттеулеріне 1000 
грант бөлу, 500 ғалымды же текші 
шет елдік ғылыми орталық тарда 
тағы лымдамаға жіберу ұйым дасты
рылады. Алғаш рет биыл жоғары 
оқу орындары мен ғылымизерттеу 
институттарында постдокторантура 
енгізіледі. Егер бұрын ғалымдар жа
лақыны тек конкурстар арқылы ғана 
алатын болса, енді жетекші ғалымдар 
тұрақты жалақы алатын болады. Бұл 
85 ғы лыми ұйымның 1200ге жуық 
же текші ғалымының жағдайын жақ
сартады.

Сонымен қатар, ғылыми жоба-
ларды қаржыландыруға арналған 
конкурстар 3 жылда бір рет емес, 
енді жыл сайын өткізіледі. Ғы лымды 
басқаруда мемлекеттік ғы лыми инс
титуттардың аудиті, ғы лымизерттеу 
институттарының бас шылық құра
мын қарау, бизнес пен қоғамды тар-
тып, байқау кеңес терін құру және 
басқа да шаралар қолға алынбақ.

Дегенмен, ғылым қалай табыс 
таба алады? Алдымен, елімізде идея
дан оны іске асыруға дейін инно-
вацияларды ілгерілету институтын 
қалыптастыру маңызды, яғни, биз-
нес инновациялық технологияларға 
қызығушылық танытуы керек. Өйт
кені оларды енгізу және пайдала-
ну – коммерциялық табыстың кілті. 
Ғылыми және ғылымитехникалық 
қызмет нәтижелерін коммерция-
ландыру саласында ғалымдардың 
зияткерлік меншік құқығын қор
ғаудың маңызы зор.

Ал, бізде бизнес пен ғылымның 
арасындағы байланыс тым әлсіз. 
Ғылым коммерцияланғанда ғана 
пайда әкеледі. Индустриялық рево-
люция ғылыми жаңалық ашылғанда 
және қолданысқа енгізілгенде ғана 
игілікке айналады. Бұл мәселе бү гінгі 

таңда айрықша өзекті бо лып отыр. 
Мысалы, былтыр зият керлік меншік 
құқығы бойынша рей тинг те еліміз 
әлемдегі 129 елдің ішінде 85орынға 
тұрақтады. ТМД елдерінің ішінде 
Қазақстанға қа рағанда Әзербайжан 
мен Арменияда меншік құқығы 
жақсы қорғалған.

Мемлекет басшысы Қасым
Жомарт Тоқаев 2019 жылғы Қа
зақстан халқына Жолдауында ре
сурс тық менталитеттен бас тартып, 
экономиканы әртараптандыру қа
жетін атап өтті. Жаһандық про грес
тің факторлары – «білім экономи-
касы», еңбек өнімділігінің артуы, 
инновациялардың дамуы және жасан-
ды интеллекттің енгізілуі. Ол үшін 
ғылым мен бизнес арасына көпір салу 
қажет. 

Арадағы алтын көпір болуы 
тиіс ҚР БҒМ «Ғылым» қоры та рат
қан мәліметке сенсек, бұл ба ғытта 
ілгерілеу де жоқ емес. Қа зақ стандық 
ғалымдар кейінгі 2 жыл да ғылыми 
жобаларды коммерцияландыру 
нәтижесінде 320 миллион теңгеден 
астам табыс тапқан. «Ғылым» 
қорының қолдауымен 100ге жуық 
ғылыми жоба коммерцияландырыл-
ды. 70тен астам ғалым бизнестегі 
үлестері мен роялтиден (лицензиялық 
сыйақы түрі) кіріс алады.

Бұл бағыттағы жұмыстарды жан
дандыра түссек, ғылыми ұйым дар 
мен ғалымдар өздерінің жо бала рын 
іске асыруға, сонымен бірге жа ңа 
өндірістерді іске қосуға мүм кіндік 
алар еді. Осылайша, ғы лыми орта
лықтардың қар жы лық тәуелсізді гі 
артады. Көп теген ға лымдар еңбек 
жолын бел гілі бір мәселелерге арнап, 
оны жақсы тү сініп, өздерінің кәсіби 
құзы реттіліктерін тұрақты бизнес
ке жет кізуге тырысады. Қазірдің 
өзінде бірқатар ғалымдар жобала-
рын жү зеге асырудан тұрақты пайда 
та буда. Бүгінгі таңда 79 ғылыми
зерттеу институты мен жоғары оқу 
орындары – жаңа өндірістердің тең 
құрылтайшылары.

Жалпы, отандық ғылымның да
муына тұсау болып отырған пробле-
маларды санамалап шығудың өзіне 
бір мақала көлемі жетпесі анық. 
Мәселе осындай кемшіліктерді тез 
арада түзеп, межелеп отырған ғы лыми 
ауқымы кең экономика құ руға бәріміз 
бел шешіп атсалысуымыз қажет. 
Ғылымды дамыту ел табысының 
кепілі екенін түсінетін уақыт жетті. 

Ғылымды дамытуға не кедергі?

1-бет 

Ұлт саулығы жолында 
өскелең ұрпақтың, оның ішінде 
нәрестелердің де денсаулығын 
қорғау ерекше назарда. Бұл 
мәселе аймақ басшысының 
тікелей бақылауына алынған. 
Осы ретте жүзеге асырылған 
жұмыстың нәтижесінде 
бірқатар медициналық ұйымға 
халықаралық деңгейде «Вавy–
friendly hospitals. Балаға 
мейірімді қарым-қатынас ауру-
ханасы» атағы берілді.

Кеше облыс әкімі Гүлшара 
Әбдіқалы қова «BalaJan» ҚҚ Қамқор
шы лық кеңесінің төрағасы Ольга 
Шишигина, белгілі дәрігер, акушер
гинеколог Зәуреш Аманжолова және 
«BalaJan» медицина қызметкерлері 
одағы» қоғамдық қорының прези ден
ті әрі құрылтайшысы Эльнар Құрман
ғалиевамен кездесті.

Басқосуда ана мен бала денсаулы
ғын қорғау мәселелері талқыланды. 
Аймақ басшысы бірлескен жұмыстар
дың маңыздылығына тоқталды. 

Айту керек, өңірде Дүниежүзілік 
денсаулық ұйымы ұсынған  «Емізу 

практикасын қорғау, қолдау және ынта-
ландыру» бағдарламасы қабылданды. 
Осы бағдарлама бойынша Қызылорда 
облысының медициналық ұйымдары 

республикалық деңгейде сертифика
циядан, ресертификациядан өтіп, 
халықаралық деңгейде «Вавy–friendly 
hospitals. Балаға мейірімді қарым

қатынас ауруханасы» атағына ие бол-
ды. 

Сондайақ, облыс бойынша 5 ем-
деу, алдын алу ұйымы «Алтын тақта» 

номинациясымен марапатталды. Олар 
– облыстық Ана мен бала орталығы, 
көпбейінді облыстық балалар ауруха-
насы, Арал және Қазалы ауданаралық 
ауруханалары мен №3 қалалық емхана. 

Бағдарламаның негізгі мақсаты 
– тек ана сүтімен емізу үлесін 95%
ке дейін арттыру арқылы жаңа туған 
нәрестелердің аурушаңдық және өлім
жітім жағдайын төмендету. «Bala
Jan» қоғамдық қорының өкілдері Сыр 
өңірінде осы бағытта қарқынды жұмыс 
жүр гізілгенін айтып, алдағы уақытта 
да бірлесе еңбек етуге ниетті екенін 
білдірді. 

Айта кетейік, «BalaJan» қоғамдық 
қоры ана мен бала денсаулығын сақ
тау және нығайтуға бағытталған бағ
дарламаларды жүзеге асырумен айна-
лысатын коммерциялық емес қоғамдық 
ұйым. Ұйым өкілдері «Емізу практи-
касын қорғау, қолдау және ынталан-
дыру» бағдарламасын әрі қарай енгізу 
мақсатында «Балаға ізгі ниетті клини-
ка» жобасымен «Ана сүтімен емізудің 
маңыздылығы» және «Қауіпсіз боса-
ну» тақырыптарында семинар өткізеді. 

Облыс әкімінің 
баспасөз қызметі

МЕЙІРІМГЕ ТОЛЫ ЕҢБЕК
ана мен бала ұйымдарының мерейін өсірді

Тұрғындар мәселелерін зер
делеу үшін жиынға жауапты 
басқарма басшылары, Қызыл
орда қаласы мен бірқатар аудан 
әкімдері қатысты. 

Азаматтардың сауалдары не
гізі  нен әлеуметтік мәселелерге 
қа тысты. 11 сұрақ тұрғын үй 
ке зегіне және әлеуметтік кө мек 
қарастыру, жұмыс пен қам ту, 
кәсіпкерлікті қол дау мен мәде
ниет саласында үйір мелер ашу 
мәселелерін қамтыды. 

Аймақ басшысы тұрғын үй 
кезек тізімі бойынша берілетінін 
және биылғы жылы 1000нан 

астам баспананы табыстау жос
парда тұрғанын жеткізді. Басқа 
көтерілген сұрақтар бойынша  
жауапты сала басшыларына 
тап сырма беріп, заң аясында 
шұғыл жұмыс жасау қажет еке
нін айтты. 

Айта кету керек, облыс әкі
мі әр айдың соңында кезекке 
сәйкес азамат тарға жеке қа был
дау өткізіп келеді. Өткен жылы 
135 тұрғын қабылдауда болса, 
биылғы жылдың екі айында 40
қа жуық азаматтың сұрақтарына 
жа уап берілген.

Тұрғындардың 
өтініштері қаралды

Президент, «Nur Otan» 
партиясының Төрағасы Қасым
Жомарт Тоқаев партия жұмысын 
жаңғырту бағытында үлкен мін
деттер жүктеді. Осыған орай 
партия Төрағасы 1 наурызда ке-
зектен тыс XXII съезд шақыру 
туралы шешім қабылдады және 
онда партия жұмысын жаң ғыр
тудың негізгі бағыттары айқын
далмақ. 

Жиында осы саяси шараға 
облыс атынан қатысатын деле-
гаттарды сайлау туралы мәселе 
қаралды. Филиал төрағасы 
Гүлшара Әбдіқалықова алдағы 

съезге облыстан делегаттарды 
сайлау өткен ХХІ съездегі секілді 
партия жарғысына сәйкес баста-
уыш партия ұйымдары жиналыс
тары мен аумақтық, облыстық 
филиалдар конференцияларында 
емес, Саяси кеңес отырысында 
сайланатынын атап өтті. 

Кеңес отырысында арнайы 
бөлінген квотаға сәйкес, пар
тияның 1 наурызда өтетін ке
зек тен тыс XXII съезіне Сыр 
өңірінен 18 азамат делегат болып 
сайланды. Съезд онлайн формат-
та өтеді.

«СБ» ақпарат

Съезд делегаттары сайланды
«Nur Otan» партиясы облыстық филиалының төрағасы, 

облыс әкімі Гүлшара Әбдіқалықованың төрағалығымен 
партияның облыстық филиалы Саяси кеңесінің кезектен 
тыс отырысы өтті. Кеңес мүшелері жиынға онлайн және 
оффлайн форматта қатысты. 

Кеше облыс әкімі Гүлшара Әбдіқалықова кезектілік 
тәртібімен азаматтарды жеке мәселелері бойынша он-
лайн форматта қабылдады. Қабылдауда 15 азаматтың 
өтініштері қаралды.

Ал қазір оның сан алуан 
түрі бар. Тек ең дәм ді сін, са
палысын таңдай білсе ңіз бол
ды. Қалалықтар мен Тас бө гет 
кентінің тұрғын дарын осын
дай дәмді өнімдерімен қам
та масыз етіп отырған Ботагөз 
Төлегенова үй іргесінен шағын 
кондитерлік цех ашып, кәсібін 
дөңгелентіп отыр.

Ол 2018 жылы «Нәтижелі 
жұмыспен қамту және жаппай 
кәсіпкерлікті дамытудың 2017
2021 жылдарға арналған» 
бағ дарламасымен 3 миллион 
теңге алған. Бүгінде тоқаш, 
бә ліштің 50ден астам түрін 
пісіреді. Кәсіпкер нан өнім
дерін қала тұрғындары мен 
кенттегі дүкендерге жеткізіп, 
мереке күндері тапсырыстар 
қабылдайды. Тәттілерді ыстық 
ықыласпен да йындап, сол ісі
нен ерекше шабыт алатынын 
айтады.

– Негізгі мамандығым – қа
зақ тілі мен әдебиеті пәнінің 
мұғалімі. Алайда жаныма жа
қын іспен айналысуды жөн са
надым. Бұған дейін бас қа цехта 
жұмыс істедім. Ке йін жеке  кә
сібімді ашуды ұй ғар дым. Бізде 
нан өнімі нің көптеген түрі бар. 
Мәсе лен, үйлену тойларына ар
нап үлкен торттарға тап сы   рыс 
қабылдаймыз. Өнім ба  ғасын 
жергілікті дүкен ие ле рімен бірге 
ақылда сып қоямыз. Өйткені 
күн де лік ті өтімі жоғары бол
ғаны дұ рыс. Сондықтан көпші
лік тің қалтасына салмақ түс
пей тін бағада ұсына мыз. Жаз 
мез гілінде тез бұзыла тын  дық
тан, сол жағын да еске реміз.  
Қарамағымда көмекте сетін 7 
жұмысшы бар. Жала қы лары 
тұрақты. Қазір үйдің жанынан 
үлкен цехтың құрылысын бас
тадық.  Бұй ырса бұл ісімізді 
ке  ңейтіп, кент және қала тұр
ғындарын тәттілермен қам та
масыз етеміз, – дейді.

Туған күн мерекесін 
тортсыз елестете алмаймыз. 
Бұл – мейрамда әр үйдің 
дастарханынан міндетті 
түрде табылатын дәм. 

Айсәуле ҚАРАПАЕВА,
«Сыр бойы»Sb

Үй іргесіндегі 
кондитерлік 
цех



– Жас ұлғая келе көп ойланамын, 
– дейді Айтуар ақсақал. – Өмірде 
қандай із қалдырдым, өзімнің туған 
жеріме, ағайын-туысқаныма қандай 
пай дам тиді деген ой көңілімде тұ-
рады да қояды. Кеңес үкіметі ке-
зеңінің бір ерекшелігі – қызмет ба-
рысында біреудің ала жібін ат тамай, 
ешкімді алаламай, алдамай еңбек ету, 
маңдай термен табыс табу, отбасыңа 
нәпақа табу әр азаматтың алдын-
да тұрған бо рыш саналатын. Мен 
де өз қа тарластарыммен бірге осын-
дай міндетті барынша адал әрі зор 
жауапкершілікпен атқардым десем 
артық айтпаспын.

Иә, қарт Қаратаудың баура йында 
ержеткен Айтуар Жүнісов тің айта-
ры мол. Бала күнінен ауыр жұмысқа 
араласып, жаман мен жақсыны көріп 
өскен қарияның әкесі Шәмшіден алған 
тәрбиесі жас шыбықтың түзу бойлауы-
на себін тигізді.

– 1956 жылы мектеп бітіріп, Таш-
кентке оқуға түсу үшін барған мын. Жо-
лым болмай, совхозға жұ мысқа тұрмақ 
болдым. Сөйтсем мұнда тракторшылар 

қажет екен. Жаңақорғанда үш айлық 
оқуын тә мамдап, тракторшы болып 
жұмыс ты бастап кеттік. Көп ұзамай 
Отан алдындағы борышты өтеуге 
әскерге аттандым. Үш жылдан соң 
елге келіп, 1959 жылы өз тракторым-
мен қайта қауыштым. Міне, осы кез-
ден бастап еңбек майданына бел шеше 
кірістік, – дейді ақсақал.

1990 жылы зейнетке шыққанша 
шаруа шылығы саласында еңбек ет-
кен қария кезінде осы өңірдегі алғаш 
«Түгіскен» массивінің игері луіне ерек-
ше еңбек сіңірген. Тың жерге алғаш 
түрен салған да Айтуар Жүнісов бола-
тын.

– Бұл 1964 жылы болған еді. Сол 
кездегі аудандық ауыл шаруа шылығы 
басқармасының бас ты ғы Зұлпыхар 
Мұсахановтың ұсы нысымен, облыс 
басшылары Жа ңа қорған ауданындағы 
егістік жер көлемін ұлғайту жөнінде 
ау қым ды жоспарды іске асырды. 
Жоспарға енген жаңа жер негізінен 
«Бірлік» совхозына қарасты бол ған-
дықтан, сол бос жерді ел игілігіне 
пайдалану мүмкіндігін біліп, зерттеп 

қайту үшін ауылда арнайы комиссия 
құрылды. Комиссия төр ағасы, ел ағасы 
Ыдырыс бас бо лып, механик Асқар 
Оспанов аға мызбен бірге жерді көріп 
қайтуға жүріп кеттік. «Келінтөбе» 
деген жерге егіс егілетіні белгілі бол-
ды. Әлі есімде, алғаш барғанымызда 
айнала тым-тырыс, іннен шыққан 
саршұнақтар бізге «жаңа қоңсылар 
келіпті» дегендей селтиіп қарайды, 

– деп өткен күнді еске алады еңбек 
ардагері.

Қош, бұрын-соңды соқа тиме-
ген жерді жырту әп-сәтте бас талып-
ақ кеткен. Айтуар ата ал ғаш рет өз 
тракторымен тың жерге түрен салып, 
жаңа жерді ел игілігіне жаратуға 
үлкен көмегін тигізді. Техникамен 
айдалған жа ңа өлкеге жүгері егіліп, 
бітік бо лып шықты. Мол өнім алы-
нып, ауданда сүрлем дайындал ды. 
Жа ңа қоныстанушылар осында көшіп 

келіп жатты. Бұл кезде «Түгіскен» 
жерінде күріш өсіру дің ауқымы кеңейе 
бастаған.

– «Түгіскен» массивінің тың жеріне 
трактормен түрен, бірін ші борозданы 
салғанымды мақ таныш етемін. Расы-
мен біз кел генде мұнда тек торғай мен 
да ла тышқандары ғана болды. Шар-
шау дегенді білмейтін жас кү німізде 
ағалардың да арқаға қа ғып, елеп оты-
ратыны да жақсы емес пе? «Жақ сының 
жақсылығын айт» де мек ші, сол жылда-
ры іскер лігін, жұ мысты ұйымдастыра 
білетін қа білетін көрсеткен Дәумен 
Шо манов тай азаматпен бірге жүріп, 
ақыл-кеңес алдық. Келінтөбеде «ДТ-
3» трак торы мен алғаш жер жыртып, 
жү гері дақылынан мол өнім алуда, 
«Түгіс кенді» түлетуде ерен ұйым-
дасты ру шылық қабілетін көр сет кен 
Айтбай Кемеров, Асан Досымбе-
ков, «Ленин» орденінің иегері Асқар 
Беркімбаев сынды (суретте) елжан-
ды азаматтардың еңбегі ұмытылмауы 
тиіс. Оларға құрмет тақтасын қойып, 
өскелең ұрпаққа өнеге етсе игіліктің 
толысқаны болар еді, – дейді Айтуар 
ақсақал.

Оның айтуынша, жаңа жерде елді 
ұйыстыра білген азаматтар халық жа-
дында қалуы тиіс. Түгіскенді түлеткен 
ел ағаларының ісін ұлықтау – кейінгі 
буынға борыш. Қазір де осындай ел 
азаматтарының жолын қуып, жо ға ры 
оқу орнын бітіріп келіп, елдің жыл-
дан-жылға көркейе түсуіне үлесін 
қо сып жүрген азаматтар саны ар-
тып келеді. Айтуар ата тәуелсіз елдің 
тыныштығын, сән-сәулеті даму үшін 
еңбек пен елді сүйген ұрпақтың да көп 
болғанын қалайды.

– Бүгінгі ата-ана балам жақсы 
болсын деп ішер асын да, киер 
киімін де, кітап-журналын да, пай-
даланар интернетін де даяр етіп жүр 
ғой. Рас, барлық мүмкіншілігін жа-
сап отыр. Алайда, ата-ана міндеті 
мұнымен шектелмеуі тиіс. Балаға ең 
бірінші керек құндылық, ол – ұлттық 
тәрбие. Демек, болашақ жас ұрпақты 
адамгершілігі мол, иманды, өнегелі, 
өнерлі етіп тәрбиелеу – қазіргі 
отбасыларға үлкен міндет. Қазақтың 
әр шаңырағындағы тәрбиенің негізгі 
көзі – ұлттық салт-дәстүр, сонау ата-
бабадан келе жатқан тағылымды 
құндылықтар. Соны ұмытпауымыз ке-
рек, – дейді Айтуар Шәмшіұлы.

Сондай-ақ, жатыпішерлік пен ма-
сыл болу, оңай олжаға дәнігу сияқты 
жұғымсыз әрекеттен аулақ болуды өз 
ұрпағына жиі айтатын қария «еңбек 
бәрін жеңбек» деген ұстанымда. Түзу 
жүріп, адалынан несібесін тапқан 
адамның ғана ел алдындағы еңсесі биік 
болмақ. Айтуар ата айтқан өмірдегі бір 
ақиқат еді бұл.

Жаңақорған ауданы

Кейінгі жылдары фольк лор-

лы-эт но графиялық Президент 
ансамблінің сүйемелдеуімен 
ән ді сахнаға шыға рып, телеви-
дение мен радионың Ал тын 
қорына тапсырдым. Бір қы зы-
ғы, соңғы жылдары біреу лер 
бұл әнді «Ха лық әні» деп орын-
дап жүр екен. Кейде әуе тол-
қынынан «Пай-пай, қа зақтың 
келіндері-ай» деп хабар лай тын-
ға да ұқсайды. Иә, кейде жақсы 
әннің ізінде осындай жойдасыз 
хикаялар ілесе жүретіні бар. 
Десе де, шығарманың авторын 
біліп, атын атап, түсін түстеп 
отырудың өзі үлкен мә дениетке 
келіп тіреледі. Әрине, оны үне мі 
сақтап жүре алатын пенде бол-
са. 

Өз орындауымдағы сол «Ақ 
бо саға» әнін жұрттың назарына 
жет кізу үшін әлеуметтік желіге 
жүк теген едім. Көбіне мақала, 
ой-толғам, сын пікірімізді жа-
риялап, орын даған ән, тартқан 
күй, толғаған мақамды жыл-
тыңдата бермеуші едік, сахна-
гер лігімізді сәдеттемеу үшін. 
Алайда, Оралдағы Бауыржан 
Халиолла деген бауырдың «Бе-
ке, сіз сол әнді орындаушы 
еді ңіз ғой. Қиындық тудырма-
са, маған салып жібере аласыз 
ба?» деген өтілінен кейін, ар-
найы жұмыс қылып, шаңырақ 
көтерген кезімнен бастап, бү-
гінге дейінгі көне һәм жаңа су-
реттермен әдіптеп, ескерткіш 
болсын деген ниетпен, алқаға 
салғанмын. Алла разы болсын, 
тыңдаушылардың жақсы ле-
біздері келіп жетті. 

Алайда, сол жылы сөздерге 
іле сіп бір түйткілді мәселенің 
де ізі шы ғып қалған сияқты. 
Өз басым мұны жақсылықтың 
нышанына жорыдым. Мұндай 
талқылаудан кейін кәдімгідей, 
желіге ән жүктеуге деген ниет 
пайда болады екен. Әңгіме ауа-
ны «Ақ босаға» әнінің мәтініне, 
соның ішінде «Қыз аттаған 
келін боп ақ босаға» деген сыңар 
жол қа та рындағы жалғыз ауыз 
сөзге қа тысты болып отыр. Бұл 
жайында пікір жазған, кезінде 
консерватория қа бырғасында 
бізден азын-аулақ дә ріс алған 
Лаура Қынтаева қарындас ізгі 

тілегін білдіре келіп, «Өлеңнің 
бірін ші шумағында «Қыз аттан-
ған» еді, сіз «аттаған» деп орын-
дапсыз» депті.

Алтынай Жүздібайқызы де-
ген желі қолданушы да осы 
ойды қуат тай келе, «Бұл бір 
босағадан қыз аттанып жатса, 
келін келіп жатады дегендік-
ау.  Себебі қыз өз боса ға сы нан 
келін боп аттанбайды ғой. Сә -
німкүл апаның өзінен сұраған 
жөн шығар» деп жазыпты. Дұ-
рыс қо йылған сұрақтың жарым 
жауабы да өзінде тұрады ғой. 
Жөн айтасыз, қыз ақ босағадан 
аттанбайды, өзге бо сағаның та-
балдырығынан аттайды. Олай 
болса, көтерілген мәселеге қа-
тысты бірсыдырғы толымды ой-
ымызды ортаға салып көрейік.

Ғылымда орындаушылық 
ин терпретация деген бар. Бұл 
– белгілі бір шығарманы алқаға 
салған сәтте айтушының ой-
санасында саналы әрі бейса-
налы түрде жүріп жататын 
жанды үдеріс. Кез келген орын-
даушы ерте ме, кеш пе, бұл 
пси хотехникалық ерекшелік 
жү йесімен бетпе-бет ке ле тіні 
хақ. Біріншіден, оған әуел де шә-
кірттің мәтінді белгілі бір ұстаз-
дан қате үйренуі себеп болады. 
Екіншіден, дұрыс үйренген мә -

тінді түрлі себептің салдары-
нан (жаңы лысу, ұмыту, саналы, 
бейсаналы түрде ауыстырып 
алу, мән бермеу, салақсу, жады 
жаңылысу, жады көнеру, ұмыт-
шақтық әдет пайда болу, т. б.) 
ұмытып қалуы жаңсақтыққа 
ұрындырады. Үшіншіден, айту-
шыға саналы түрде белгілі 
фак тордың әсер етуі мәтіннің 
өзгеруіне жол ашады.

Мен өз басым орындаушы-
лық дәстүрдің заңды мұрагері 
әрі осы саланың маманы ретінде 
өзім орындап, халықтың ал-
дына алып шығатын ән мен 
жыр мәтіндеріне ерекше мән 
беріп отырамын. Өйткені, көп 
жағдайда мәтін атаулы құ-
былмалы әрі көп нұсқалы болып 
келеді. Біз авторлық мәтіннің 
жайын сөз етіп отырғандықтан, 
бұл жердегі жағдай ерекше. 
Әрине, кейде бейсаналы түрде, 
орындау үстіндегі түрлі эмоция 
әсерінен жаңылысатын кезің 
болады. Ал мына «Ақ босаға» 
әні нің мәтініндегі сыңар жол-
дағы бір ауыз сөзге қатысты 
біз саналы түрде түрлемеге 
(интерпретацияға) бар ғанбыз. 
Бірақ ол шумақта емес, үшін ші 
қайырмада. Кінәрат артушылар 
оны байқамаған сияқты.

Иә, негізі көзі тірі автордың 

мәтініне редакция өзінің рұқ-
сатымен жасалғаны абзал. 
Со лай десек те, мәтінге қа-
тыс ты белгілі бір кә сіби заңды-
лықтарды ескермеуге болмай-
ды. Мәтін атаулыда логика лық 
сәй кестікке қоса, кереғар қай-
шы лық тар да кездеседі. Қан-
ша жерден түпнұсқа болса да, 
маған салса, бұл мәтінді мен 
«аттанған» деген нұсқада орын-
дамаған болар едім. Неге? Өйт-
кені қыз ешқашан босағадан 
аттанбайды, ата-анасының оң 
жағында оты рып, шаңырағынан 
ұзатылып, тұз-дәм бұйырған 
жердің босаға табал дырығынан 
аттауы мүмкін. Ал аттана қалған 
күннің өзінде сүйегі тек өзгенің 
шаңырағынан шығады. Бірақ 
бұрынғы істің ығын, әңгіменің 
жымын білетін қазақ сөзді еш-
қашан бұлай қолданбаған болар 
еді.

Аттану сөзінің мағынасы 
мүлдем бөлек. Құдай бетін әрі 
қылсын, елге тұтқиылдан жау 
шапса ғана, ама лың жоқ, Отан-
анаңды қорғау үшін аттануға 
тура келеді. Сол үшін қазақ 
бұл сөзді өте сирек қолданады. 
Онда да қыз аттанбайды, қару 
ұстау үшін ер-азамат аттана-
ды. Құдайға шүкір, әндегі баян 
бойынша бұл жерде ол (қыз) өз 

еркімен ерге тұрмысқа шығып 
(күйеуге тиіп), ұзатылып келіп 
тұр, біреудің ақ босағасының 
табалдырығын аттау үшін. 
Ден қой сақ, мұндағы ситу-
атив те «Қыз аттаған келін 
боп ақ босаға» жайында ғой. 
Сон дықтан әуелде түпнұс-
қа  дағы сөз «аттаған» болса 
ке рек. Мәтін «аттанған» де-
ген өзгеріске кейін, ән халық 
арасына кең тараған кезде 
түсуі мүмкін екенін де естен 
шығармаған жөн. Олай болса, 
біз белгісіз орындау шының не-
месе жаңылысқан жадтың бей-
саналы түрде жіберген қателігін 
орнына қайта келтірген бола-
мыз. Мұндай лирикалық сәтті 
суреттейтін мәтінде жаугер ші-
лік ұғымын білді ретін сөздің 
«арпа ішіндегі бір бидай» болып 
жүруінің өзі түсініксіз.

Иә, мұның ақиқатын автор-
дан сұрап білмей-ақ басылым-
дарды ақтарып, оңай көз жет-
кізуге болады. 2009 жылы 
«Фо лиант» баспасынан жарық 
көрген жинақтағы нұсқада 
«аттаған». Ақын Сәнімкүл Жел-
дербаева әуелде бұл мәтінді 
қандай жағдаятқа (си туацияға) 
қатысты жазған екен, түп 
ниетінде нені көздеді? Ал ком-
позитор әуелде мәтінге сүйенді 

ме, әлде ән өмірге бірінші 
келіп, соған орай мәтін түзілді 
ме? Міне, шығармашылық ла-
бораторияға қатысты «бір 
сөзді бір сөз түртедінің» кері 
осындайда келеді. Сондықтан 
да сөздің «ат тан  ған» нұсқасы 
кейінгі айтушылар тарапы-
нан кеткен бейсаналы «қате-
лік» деп есептеймін һәм солай 
қабылдауға бейімбіз. Қалай 
болғанда да, мәтінтану ғылымы 
алдымен мұз дай ло ги каға 
жүгінетіні анық. Ол жа ғынан 
келгенде «аттану» сөзі өзін 
ақтай алмайды.

Кеңес Одағы тұсында мұн-
дай мәселелер қатаң қадағала-
нып отыратын. Әр баспаның 
жанындағы цензура тезін айт-
пағанда, бір сөздің қылын қи-
сайтып пайдаланудың жауап-
кершілігін аға буын ұрпақ әлі 
ұмыта қоймаған шығар. Тұтас 
сөзді айт пағанда, тыныс белгісі 
дұрыс қойыл мағанда (Казнить 
нельзя помиловать) қандай са-
яси қателік кетіп, оның ақыры 
неге апаруы мүмкін екені жай-
ында көп айтылмаушы ма еді? 
Осы сөйлемде үтір «нельзя» 
сөзінің алдына қойылса бір 
адамның тағдыры күл-талқан 
болып, одан кейін қойылса ба-
ғы жанып, бостандыққа шыққа-

лы тұрған жоқ па? Сондай-ақ 
сөз нормасына қоса сөйлеу 
нор масы да бар. Орфоэпия заң-
дылығы бойынша осы екі нұс-
қаны әуеннің өн бойына төсеп 
жіберіп айтар болсаңыз да, сөз 
«аттаған» деген қалыпта еш 
ке дергісіз, сары майдан қыл 
тарт қандай болып өте шығар 
еді. Өйткені, бұл жерде сөздің 
мағынасына қоса әуезділігі қоса 
сақталып тұр. Қай кезде де автор 
мен редактордың одағы – кәсіби 
шығармашылықтың кепілі ғой. 
Ал менің жасағаным түрлеме 
редактура болса тұтастай мәтін, 
соның ішінде «аттанған» сөзі 
қасірет шегіп тұр деп ойламай-
мын. Керісінше, ұғым өзінің 
логикалық қисынын тауып, 
«аттаған» сөзінің желең астын-
да жетіліп, күйеуге кетіп бара 
жатқан арлы қыз сияқты бағы 
жанып кеткен сияқты.

Сырдың бір аруы сөзін жа-
зып, бір перзенті әнге бөлеп 
бағын жандырған «Ақ босаға» 
әні келін түскен шаңы рақтың 
әнұранына айналғанына, міне, 
тура жарты ғасырдан астам 
уақыт өтіп бара жатыр. Бұ-
йыр са, жер бетін де ана тілін, 
салт-санасын, ата-баба дәс-
түрін сақтаған соңғы қазақ 
қал ғанша, дәстүрлі неке заңы 
шеру тартып тұрғанда, ғашық 
жү ректер бір-біріне деген ын-
ты зарлығын тоқ тат қанша мәңгі 
шырқала беретін әннің бірі 
– осы! Талайдың қыз күнін са-
ғын дырып, басынан қызыл 
ора   малын алып, ақ жаулық са -
лып, келін болып түскен ең ба -
қытты сәтін есіне салып, кө зіне 
қуаныш моншақтарын үйі ретін 
осы бір қарапайым әнге және 
оның авторлары – ақын Сә-
німкүл Желдербаева мен ком-
позитор Мұхамеджан Рүсте мов-
ке арнап Сыр бойынан һәм әр 
облыстың орта лығынан ша  ңы-
рақ көтерген жастар тәу ете тін 
мо нумент орнатып, тех ни ка-
лық жағын үйлестіріп, сол жер-
де осы әнді күні-түні сайратып 
қойса да артық болмас еді-ау.

Берік ЖҮСІПОВ,
фольклортанушы

«Түгіскенді» түлеткендер 
ұмытылмайды

Қызылорда облысының энергетика және тұрғын үй-
коммуналдық шаруашылық басқарма басшысының және 
басшы орынбасарларының жеке және заңды тұлғаларды 

қабылдау кестесі

Тегі, аты, 
әкесінің аты

Атқаратын 
лауазымы

Азаматтарды 
қабылдау күні мен 

уақыты

Мемлекеттік 
органның 

орналасқан 
жері

Байланыс 
телефоны

Жаңабаев Ерлан 
Мақсотұлы

Басқарма 
басшысы

Әр аптаның сәрсенбі 
күні 16:00-ден 18:00-

ге дейін Қызылорда 
қаласы, 

Бейбарыс 
сұлтан,            

Құрылыс1,                     
4 қабат,                  

№ 407 бөлме

 60-53-87

Жоламанов 
Ерлан Ералыұлы

Басқарма 
басшысының 
орынбасары

Әр аптаның бейсенбі 
күні 16:00-ден 18:00-

ге дейін
60-53-88

Сарменбаев Берік 
Әбдіғаппарұлы

Басқарма 
басшысының 
орынбасары

Әр аптаның  сейсенбі 
күні 16:00-ден 18:00-

ге дейін
60-53-58

Ақ босаға
Қыз босаға аттай ма, 
әлде аттана ма?

Сыр бойында Сәнімкүл Желдербаева деген ақын бар. 
Көпті көрген кейуана, өзі педагог ғалым, әлденеше ғылыми 
еңбектердің авторы. Биыл торқалы 90 жасқа толған осы асыл 
апаның кезінде әнші, ақын Нартай Бекежановтың шәкірті 
болған Мұхамеджан Рүстемовтың әніне жазған (керісінше, 
Мұхамеджан аға Сәнімкүл апаның сөзіне ән жазған болуы 
да мүмкін) «Ақ босаға» әнін сонау бала кезімнен, мектеп 
қабырғасында жүрген шағымнан орындаушы едім. Ақыры 
репертуарымнан ойып орын алды. 

Бұл мақала саналы ғұмырын шаруашылықтың сан тірлігіне 
арнап, бейнетін тартқан, өзінің парасат-пайымымен ел жағдайын 
жеке басының қамынан жоғары қоя білген жандар туралы 
болмақ. Ал олардың ішінде еңбек дейтін майданда халықпен де, 
үлкенмен де, кішімен де, басшымен де, қосшымен де тіл табыса 
білген кейіпкеріміз Жаңақорған ауданының Бірлік ауылында 
тұрады. Жасынан бейнет кешкен ақсақалды жұрт жапырыла 
сыйлап, құрмет көрсететіні де сол. Өйткені, ол адал еңбектің туын 
мәңгі көтеріп жүрді емес пе?

Ержан ҚОЖАСОВ,
«Сыр бойы»Sb

Нәтижесінде қолда нуға жа-
рамсыз 722 дана өлшем құралын 
пайдалануға тыйым салу жөнінде 
16 нұсқама берілді. Бұл тура-
лы өңірлік коммуникациялар 
қызметінде өткен брифингте ҚР 
Сауда және интеграция министр-
лігінің Техникалық реттеу және 
метрология комитеті облыс бойын-
ша департаментінің басшысы Ба-
уыржан Қарсақбаев хабарлады. 

– Былтыр аймақтағы тауар 
өндіруші және қызмет көрсетуші 
кәсіпорындарда, ірі сауда орталық-

тары мен базарларда сапа менедж-
мент жүйесін енгізу, стандарттау 
саласындағы жаңадан енгізілген 
нормативтік құжаттар жөнінде тү-
сіндірме жүргізілді. Сапа менедж-
мент жүйесін өндірістеріне енгіз-
ген кәсіпорындарға ұдайы талдау 
жасалады. Қазір облыс бойын-
ша 489 мекеме мен кәсіпорын 
халықаралық менеджмент жүйесін 
өз өндірістеріне енгізген, – деді де-
партамент басшысы.

«СБ» ақпарат

БРИФИНГ

Қайтарымсыз грант 
кімге беріледі?

Жаңа бизнес-идеяларға қайтарымсыз грант беру шартта-
рына өзгерістер енгізілді. Мемлекеттік грант мөлшері 200-ден 
400 айлық есептік көрсеткішке дейін артты. Енді оның көлемі 
1225200 теңгені құрайтын болады.

Өңірлік кәсіпкерлік палата-
сының бөлім басшысы Гаухар 
Елеусінованың айтуынша, бұған 
дейінгі жылдары мемлекеттік 
гранттарға барлық санаттағы 
азаматтар үміткер болса, биыл-
дан бастап тек 29 жасқа дейінгі 
жастар мен әлеуметтік осал 
топтарға жататын азаматтар ғана 
грант алады. Әлеуметтік осал 
топтарға атаулы көмек алушы, 
көпбалалы отбасылардың мүше-
лері, мүгедектігі бар азаматтар, 
сондай-ақ, мүгедектігі бар бала-

ны тәрбиелеушіге берілетін жәр-
демақыны алатын адамдар мен 
қандастар жатады.

Айта кетейік, грант беру про-
цесі биыл электронды түрде 
өтеді. «Бастау бизнес» жобасы 
бойынша кәсіпкерлік негіздеріне 
оқытуды өңірлік кәсіпкерлер па-
латасы биыл да онлайн форматта 
өткізеді. Оқыту тегін. Олардың 30 
проценті 29 жасқа дейінгі жастар, 
30 проценті  әлеуметтік осал топ-
тар санатына сәйкес келуі туралы 
өзгерістер енгізілді.

Халықаралық 
стандарттарға сай 

Былтыр экономиканың барлық салалары бойынша 
өндірістің тиім ді жүргізілуі және өнімдердің қауіп сіздігі 
шеңберінде 85 тексеру жүргізген. 

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

КИНОБӘРЕКЕЛДІ!

Әлшекей күйші 1847 жылы 
бүгінгі Жаңақорған ауданында 
дүниеге келген. Он екі жасынан 
ел ішінде домбырашы бала 
атанған ол өсе келе Сыр өңіріне 
есімі әйгілі күйшіге айналады. 

Әлшекей жасында әрі сері, 
әрі батыр жігіт еді. Кеңес 
өкіметі орнағанда оның жасы 
жетпісте болатын. Алайда, бай-
дың малынан, молданың сәл-
десінен үрке келген өкімет ер-
кіндікті сүйген Әлшекейдің жан 
дүниесімен қабыспады. Осы-
дан соң бай-құлақтың тұқымы 
деген желеумен қуғынға түсіп, 
туған жерін күймен тербеткен 
өнер иесі Өзбекстанның Жы-

зақ жеріне қарай көш түзейді. 
Домбырасын түйенің бұйда-
сына айырбастап, кіре тартып 
күнелтеді. Мұнда да аңдушы-
лар алдынан шығады. Одан 
әрі Тәжікстанның Шәрбәт ау-
данындағы Жауан қыстағына 
келіп тұрақтайды. Бірақ, қуда-
лаушылар қыр соңынан қал-
майды. Балаларын жаяулатып, 
немерелерін жазыға салып, 
тағы да бет ауған жаққа кетеді. 
Жол азабы мен аштықтан бала-
лары қайтыс болып, немерелері 
бірінің артынан бірі шетінейді.  

Көкірегін шер құрсап, 
көңілін қаяу мұң сыздатқан 
күйші 1932 жылы бақи дүни-

еге аттанып, Жауан қышлағы-
ның қасына жерленеді. Өзі көз 
жұмған соң қос ішектен құс бо-
лып ұшқан өлмес күйлері дала 
кезіп кетеді.  

Әлшекейдің күйлері тағ-
дырлы және өзі өмір сүрген 
ауыр кезеңнің ақиқатына су-
арылған дүниелер. Сонымен 
бірге, өнер мамандары оның 
күйлерінің ешкімге ұқсамай-
тын, тереңнен тартылған пәлса-
палық толғаныстарға толы, му-
зыкалық ырғақтарға бай екенін 
айтады. 

Оның осындай сырлы си-
патына әйгілі жазушы Ақселеу 
Сейдімбек: «Әлшекей – күй-

ші-композитор ретінде Сыр 
бойындағы музыкалық мек-
тептің көшбасында тұрған 
көрнекті тұлға. Қазақтың ән 
өнерінде Сыр бойының жыр-
шы-жыраулық дәстүрі қандай 
дара болса, күйшілік өнерде де 
Әлшекейдің қолтаңбасы сон-
дай дара», – деп ерекше баға 
берген екен. 

Ертеректе, анығырақ айт-
қанда 1902 жылы «Орын-
бор-Ташкент» темір жолы тар-
тылып, Жаңақорған жеріндегі 
Төменарық вокзалы салынған-
да  оның ашылу салтанатында 
Сыр мен қырдың күйші-жыр-
шылары жиналып, өнер көрсе-

теді. Сол салтанатқа Түркістан 
өлкесінің генерал-губернаторы 
Николай Иванов арнайы келеді. 
Орыс шендісі өнерге жақын 
адам екен. Ол әсіресе күйшілер 
өнеріне ерекше тамсанады. Күй 
шеберлері арасынан домбыра 
қағысына көз ілеспейтін Әлше-
кейдің күйшілігіне тәнті бола-
ды.  Осы сезімінің разылығын 
білдіру есебінде күйшінің су-
ретін салдырып, вокзал төріне 
ілгізіп қояды. Көзкөргендер 
өзінен кейінгілерге сол суреттің 
кеңес өкіметі келгенше тұрға-
нын айтыпты дейді.  

Бүгінде күйшінің – «Шерлі», 
«Бұқтым-бұқтым», «Сауда бұ-
зар», «Жаяу кербез», «Аққу кет-
кен», «Қыз тоқтаған», «Отар-
ба», «Желдірме», «Теріс қақпай» 
секілді ондаған туындысын 
Нұр-Сұлтандағы мемлекеттік 
академиялық филармонияның 
Қазақ оркестрі, Қызылордадағы 
Тұрмағанбет атындағы халық 
аспаптар оркестрі орындап жүр.

Сонымен қатар, күйші мұра-
лары көптеген ғалымның зерт-
теу нысанына айналып кетті.

Жаңақорғанда Әлшекей 
атындағы өнер мектебі және 
дәстүрлі өнерді дамыту қоры 
мен күйші мұражайы жұмыс 
істеп келеді.

Алдағы күндері Жаңақорған 
аудандық мәдениет және тіл-
дерді дамыту бөлімі күйші-ком-
позитор Әлшекей Бектібайұлы-
ның 175 жылдық мерейтойы 
аясында «Әлшекей әлемі» атты 
аймақтық өнер фестивалін өт-
кізгелі отыр.

Әйгілі күйші мұрасы қазақ 
руханиятында биік орын алып, 
халықпен бірге жасай береді 
деп айта аламыз.

Қос 
ішектен 
құс 
ұшырған

Сыр сүлейі,  дәулес
кер күйші Әлшекей 
Бектібайұлының 
мұрасы қазақ 
өнерінің айналымына 
кешеуілдеп қосылды. 
Мұның бірінші себебі 
– күйшінің кеңес 
өкіметінен қуғын 
көргені, екіншісі 
елден жырақта жүріп, 
сүйегінің де сырт жерде 
қалғаны. 

Дүйсенбек АЯШҰЛЫ,
«Сыр бойы»Sb

«Шөп тамыры» бағдарлама-
сы бүгінде республика көлемін-
де әлеуметтік салаға қатысты 
өзекті мәселелердің шешілуіне 
септігін тигізіп отыр. Айталық, 
бұған дейін бағдарлама аясында 
жеңіп алған гранттар есебінен 
еліміздің бірқатар білім ошақта-
рының шатыры жөнделіп, 
есік-терезелері жаңартылған 
болатын. Ал бірер күн бұрын 
облыс орталығындағы, Т.Есетов 
атындағы №264 мектеп-лицейі 
балалар тасымалы үшін өз жоба-
сын ұсынып, грант иегері атан-
ды. Бұл жаңалық мектеп-лицей 
ұжымын ерекше қуантты. Се-
бебі, бүгінде аталған мектеп-ли-
цейіне  Сабалақ, Эде львейс 
мекен-жайларынан 630 бала қа-
тынап оқуда. Жыл сайын бала 
санының артуына бай ланысты 
білім ошағының теңгерімінде-
гі  тасымалдаушы автокөліктер 
жетіспейтін.

Нақтырақ айтсақ,  Т.Есет ов 
атындағы №264 мек теп-лицейі 
«Шөп тамыры» гранттық жо-
басына қатысу арқылы 65 794 
АҚШ доллары көлемінде грант 
иеленіп, Жапон елшісі Джун 
Ямада мен мектеп-лицей ди-
ректоры Бек Тумырзаев ZOOM 

платформасы арқылы грант 
келісім-шартына қол қойды.

– Биылғы оқу жылында мек-
теп-лицейде 3803 оқушы білім 
алады. Оның ішінде 630 оқушы 
алыс елді мекендерден арнайы 
көліктермен тасымалданады. 
Бұл ретте мектеп-лицейдің тең-
геріміндегі автокөлік жетіспей-
тін болғандықтан, қалалық 
автобус паркінің қызметін пай-
даланатынбыз. Әрине, бұл біз-
ге тиімсіз. Сондықтан аталған 
бағдарламаға қатысып, ел қа-
тарлы бағымызды сынап көр-
ген едік. Нәтижесінде, жобамыз 
жүзеге асып, көлемді қаржылай 
қолдауға ие болдық. Осы күні 
Жапон елшілігімен екіжақты 
келісім шартқа қол қо йып, құжат 
рәсімдеу жұмыстары жүріп жа-
тыр. Сәтін салса, алдағы наурыз 
айының соңына қарай оқушылар 
тасымалы үшін екі автокөлік 
пайдалануға беріледі, – дейді 
мектеп-лицей директоры Бек Ту-
мырзаев.

Айта кетейік, Т.Есет ов атын-
дағы №264 мектеп-лицей ұжы-
мы өткен оқу жылында ең үздік 
білім беру ұйымы ретінде облыс 
әкімі тағайындаған 34 миллион 
теңге грантты жеңіп алған.

БІЛІМ ОШАҒЫ –
БАҒДАРЛАМА ЖЕҢІМПАЗЫ

Жапон елінің «Шөп тамыры» қайтарымсыз көмек 
бағдарламасы елімізде сонау 1997 жылдан бері жүзеге 
асырылып келеді. Бағдарламаның түпкі мақсаты – адамзат 
қауіпсіздігін қамтамасыз ету.

Ғазиза ӘБІЛДА,
«Сыр бойы»Sb

Бұл облыста ауыр атлетика 
дамуының жоғары көрсеткішін 
айғақтайды. Әрда йым толағай 
табысқа кенеліп жүрген жастар 
Илья Ильин, Рүстем Сыбаев, 
Александр Зайчиков сынды 
үздіктердің жолын лайықты 
жалғастыруда. Алдағы міндет – 
сол жақсы үрдісті жалғастыру, 
талантты өрендердің шығуына 
қолайлы жағдай жасау. Жақын-
да өткен ауыр атлетикадан бап-
керлер кеңесінде аталған тақы-
рып кеңінен таразыланды. Оған 
елімізге еңбек сіңірген бапкер 
Вилорий Пак басшылық жаса-
ды. 

Былтыр облыстың ауыр ат-
летикасы үшін табысты жыл 
болды. Облыстың аға бапкері 
Альберт Хакимуллиннің ай-
туынша, қызылордалық өрен-
дер түрлі деңгейдегі жарыстар-
да топ жарды. 

Қуанарлығы, Рахат Бек-
болат бір жылда екі жас дең-
гейі бойынша Әлем чемпионы 
атағын жеңіп алды. Алдымен 
мамырда өткен 20 жасқа дей-
інгі жасөспірімдер арасындағы 
дүбірлі додада 102 келіде қос-
сайыста 377 келіні (175+202) 
еншісіне жазып, жеңімпаз 
тұғырынан көрінді. Одан кейін 
қазан айында 17 жасқа дейін-
гі жасөспірімдер арасындағы 
Әлем чемпионатында алтыннан 
алқа тақты. Ал Айсамал Сан-
сызбаева (87 келі) сол жылы 20 
жасқа дейінгі жасөспірімдеде 
қыздар арасында еліміздің туын 
көкте желбіретті. Ол қоссай-
ыстың қорытындысында 258 
келіні (113+145)  бағындыр ды. 

Былтыр 7-17 желтоқсанда 
Өзбекстан астанасы Ташкент 
қаласында жалауы желбіреген 
ересектер арасындағы Әлем 
чемпионатында тағы бір жер-
лесіміз Айзада Мүптілдә (87 
келі) төртінші орынға тұрақта-
ды. Сол жылы сәуір айында ол 
Азия біріншілігінде қола жүл-
деге қол созған еді. 

Қызылордалық ауыр атлет-
тер республикалық аренада сәт-
ті ойын көрсетті. Ересектер ара-
сында 4 алтын, 6 күміс, 8 қола 
медаль қоржынға түсті. Мұндай 
биіктен жастар мен жасөспірім-
дер көрінді. Толағай табысқа ке-
нелген саңлақтар білікті маман-
дар тарапынан жоғары бағасын 
алды. Бұл – Сыр өңірі бапкер-
лерінің жемісті еңбегі. Еліміздің 
ауыр атлетикасында қызылор-
далық жастардың үлес салмағы 
қай кезде де төмен түскен емес. 

Әрине, алдағы уақытта жаса-
латын іс-шаралар саны аз емес. 
Биылғы жылдың күнтізбесінде 
қаншама жарыстар күтіп тұр. 
Бұл орайда дайындық барысы 
қалай? Жергілікті жанкүйер-
лерге қуанышты жаңалық, биыл 
ауыр атлетикадан ересектер ара-
сындағы жігіттер ұлттық құра-
масы тізгінін Нұржан Смаха-
нов ұстады. Бұған дейін білікті 
маман туған топырақта жемісті 
қызмет етті. Талантты өрендерді 
тәрбиелеп шығарды.  

Белгілі спортшы, облыстық 
ауыр атлетика федерациясы пре-
зидентінің орынбасары Илья 
Ильин аталған шешім қызылор-
далық бапкерлерге артылған үл-
кен сенім екенін атап өтті. 

– Сыр өңірінің ауыр атлети-

касы қай кезде де жоғары бағала-
нады. Бүгінге дейін қаншама та-
ланттар түлеп шықты. Олардың 
әрбірінің жеңісінде жергілікті 
мамандардың өлшеусіз еңбегі 
бар. Жергілікті тұрғындар Нұр-
жан Смахановтың тәжірибелі 
маман екенін жақсы біледі. Ұзақ 
жылдан бері шәкірт дайындау 
ісінде белсенді қызмет етті. Ке-
лешегінен үлкен үміт күттірген 
таланттарға жол ашты. Олардың 
ішінде жасөспірімдер арасында 
бірнеше мәрте Әлем чемпио-
ны атанған Рахат Бекболат та 
бар. Қызылордалық маманға 
жасалған бұл сенім еліміздің 
ауыр атлетикасын дамытуға оң 
септігін тигізеді деген ойдамын. 
Сондай-ақ, облыс спортының 
дамуына да серпін алып келеді, 
– деді Илья Ильин.

Оның айтуынша, Нұржан 
Смаханов ұзақ жылғы еселі 
еңбегінің нәтижесінде әлемдік 
дең гейдегі білікті бапкерлер 
қата рына қосылды. Республика-
лық ауыр атлетика федерациясы 
қызылордалық маманның осын-
дай қасиетін жоғары бағала-
ды. Ендігі кезекте оған алдағы 
дүбірлі додада өзін қабілет-қа-
рымын дәлелдеуге мүмкіндік 
туды. Бұл орайда оған артылған 
жүк жеңіл емес.

Айта кетерлігі, биылдан бас-
тап ауыр атлетикадан еліміз дің 
ұлттық құрамасы ерлер және 
әйелдер болып  екіге  бөлінді. 
Оның ерлер құрамасына Нұр-
жан Смаханов жетекшілік етсе, 
әйелдер құрамасы тізгінін қос-
танайлық Иван Сивохин ұстады. 

Ауыр атлеттерді көптеген ірі 
жарыстар күтіп тұр. Олардың 
барлығы Халықаралық ауыр 
атлетика федерациясы аясын-
да өткізіледі. Мамыр айын да 
Грекияда жасөспірімдер ара-
сында Әлем чемпионаты жала-
уын көтереді. Сол айда Мекси-
када жасөспірімдер арасында 
әлемдік дода өткізіледі. Шілде-
де Өзбекстан астанасы Ташкент 
қаласында жасөспірімдер ара-
сында Азия чемпионаты болса, 
тамызда Түркия да Ислам ын-
тымақтастығы ойындары баста-
лады. Одан кейін қазақстандық 
спортшылар қыркүйекте Қытай 
жерінде өтетін Азия ойында-
рында бәсекеге түссе, қара-
ша айында сол елде болатын 
Әлем чемпионатына жиналады. 
Биылғы жарыстар күнтізбесін 
желтоқсандағы Филиппинде 
өте тін Азия чемпионаты түйін-
дейді. Ендеше, қазақстандық ма-
мандар өз шәкірттерінің жоғары 
биіктен көрінуіне бар күшін са-
лады. Бұл орайда қызылордалық 
мамандардың қосатын үлесі зор.

Жиын барысында Илья 
Ильин облыстық ауыр атле-
тика федерациясы тарапынан 
атқарылып жатқан жұмыс тарға 
тоқталды. Аталған ұйымға көп 
жылдан бері жетекшілік жасап 
жүрген белгілі кәсіпкер Темір-
хан Кенжебаев бапкерлер мен 
спортшыларға тұрақты қолдау 
көрсетіп келеді. Жиырма жылға 
жуық уақыт ішінде оларды 
қаржылай демеп жүр. 

Қолдау болған жерде нақты 
нәтижеге қол жеткізуге мүмкін-
дік бар. Бұл орайда облыс тың 
ауыр атлетикасы өзгеге өнеге 
етуге тұрарлық.

Қазір жанкүйерлер Рахат Бекболат, Айсамал 
Сансызбаева, Айзада Мүптілдә сынды ауыр атлеттердің 
есімін жақсы біледі. Сыр топырағында дүниеге келген 
саңлақтар талай дүбірлі додада еліміздің атын абыроймен 
қорғап жүр. Бірі ересектер арасында бәсекеге түссе, 
тағы бірі жастар мен жасөспірімдер арасында жеңімпаз 
тұғырынан көріне бастады.

Әділжан ҮМБЕТ,
«Сыр бойы»Sb

Ауыр атлетика 
алыптары

Жарамсыз деп есептелсін
«Шапағат Нұры» психоневрологиялық ауытқулары және 

тірек-қимыл аппараты бұзылған мүгедек балаларға арналған са-
уықтыру және тәрбиелеу қайырымдылық үйі» қоғамдық қоры 
(БСН: 170640004661) Жарғысының (мемлекеттік және орыс тілін-
де) түпнұсқасы жоғалуына байланысты жарамсыз деп есептелсін.

Мұнда 6-18 жас ара-
лығындағы талантты, өнер-
ге құштар балалар екі бағыт 
бойынша, тәжірибелі маман-
дардан білім алады. Оқушы-
ларға облыстық  Н.Бекежанов 
атындағы қазақ музыкалық  
академиялық драма театры-
ның артисі З.Төлепова сах-
на тілі, актёрлік шеберлік 
сабақтарынан дәріс береді. 
Оның айтуынша сенбі, жек-
сенбі күндері арнайы дәріс-
тер ұйымдастырылады. Оқу-
шылар тек қана актёрлік 
шеберлікті шыңдап қана қой-
май, өлеңді мәнерлеп оқуға 
бейімделеді және бұл жерден 

операторлық мамандықты 
меңгеруге болады. Басты 
мақсат − балалардың бойын-
дағы талантын ашу.

Мұнда көпбалалы, тұр-
мысы төмен отбасынан 
шыққан балалар үшін 30 
проценттік жеңілдік қарас-
тырылған, тіпті тегін оқуға 
мүмкіндік алуға болады.

Қазірдің өзінде шығар-
машылық топ көптеген тап-
сырыстар қабылдап, кең кө-
лемді сериалдарды түсіріп, 
жарыққа шығарған. Осыған 
дейін 12 қысқаметраж-
ды және 2 толықметражды 
фильм, 15 әлеуметтік ролик 

со нымен бірге, 20 бөлімнен 
тұратын «Бақталас» атты 
телехикая жарық көріп, 
көрерменнің оң бағасына ие 
болған. Мұнан бөлек жақын 
арада жастарға арналған 
жаңа телехикая түсіріледі.

− Ақпанның 24-нен «Сәт» 
атты телехикаяның түсірілімі 
басталады. Бұл бес бөлімнен 
тұратын веб-сериал. Кино-
ның жастарға ой салатын 
тәрбиелік мәні бар. Сон-
дай-ақ, кинода бозбала мен 
бойжеткеннің арасындағы 
бала махаббат ерекше сипат-
талады, − дейді Ж.Алдабер-
генов.

Аймақта өнерлі, талапты 
жастар мен жасөспірімдер 
көп. Балалар киностудиясы 
осындай жастарды қолдап, 
өңір экономикасының және 
киноиндустрияның дамуына 
септігін тигізіп келеді. Осы 
сынды игі жобалар мемлекет 
тарапынан қолдау тапса, Сыр 
жастарының мүмкіндігі есе-
лене берері анық.

Аружан ЕРАЛЫ

«Сәт» сериалының 
түсірілімі басталады

«Aslan films» − өңіріміздегі балаларға арналған 
тұңғыш киностудия. Кәсіпкер Жасұлан Алдабергенов
тың бастамасымен 2020 жылы «Бизнестің жол карта
сы2025» мемлекеттік бағдарламасы аясында «Балалар 
киностудиясы» жобасы арқылы қайтарымсыз грантқа 
қол жеткізіп, 3 миллион теңге көлемінде қаржылай 
қолдау ға ие болған.  Бұл қаржыға арнайы құралжаб
дықтар алынып, студия заман талабына сай техника
лармен, жарықтармен жабдықталған. Бүгінде 7 адам 
жұмыспен қамтылған.


